
 
 

 

 

SLUŽBA ZA REVIZIJU FINANSIRANJA POLITIČKIH STRANAKA 

 

 

 

Na osnovu člana 10. stav (1) Zakona o finansiranju političkih stranaka (“Službeni glasnik 

BiH” broj 95/12), člana 25. Pravilnika o godišnjim finansijskim izvještajima političkih 

stranaka (“Službeni glasnik BiH” broj 96/13), a u skladu sa članom 12. Pravilnika o 

administrativnim procedurama pregleda, kontrole i revizije finansijskih izvještaja političkih 

stranaka  (“Službeni glasnik BiH”, broj: 103/08), izdajem 

МIŠLJЕNJЕ RЕVIZОRА  

 

 

Služba za reviziju finansiranja političkih stranaka izvršila je pregled godišnjeg finansijskog 

izvještaja Hrvatske stranke prava Bosne i Hercegovine za 2012. godinu i finansijskog 

izvještaja za period od dana podnošenja prijave za ovjeru za izbore do dana ovjere rezultata 

Lokalnih izbora, održanih u oktobru 2012. godine. 

 

Rukovodstvo političke stranke je odgovorno za finansijske izvještaje, postupanje stranke u 

skladu sa odredbama Zakona o finansiranju političkih stranaka (“Službeni glasnik BiH” broj: 

22/00, 102/09 i 54/10), koji je bio na snazi do 04.12.2012. godine, Zakona o finansiranju 

političkih stranaka (“Službeni glasnik BiH” broj: 95/12), koji je na snazi od 05.12.2012. 

godine i članom 15.10 Izbornog zakona BiH, te uspostavlјanje efikasnog sistema internih 

kontrola. 

 

Pregled smo obavili u skladu sa revizijskim standardima primjenjivim na angažmanu u 

pregledu. Ovi standardi zahtijevaju da planiramo i izvršimo pregled da bi dobili umjerenu 

pouzdanost da stranka nije značajno kršila odredbe Zakona o finansiranju političkih stranaka.  

 

Pregled je ograničen na kontrolu godišnjeg finansijskog izvještaja političke stranke i primjenu 

analitičkih procedura na podacima iz finansijskih izvještaja, pa prema tome ne obezbjeđuju 

pouzdanost koja bi se dobila izvršenom revizijom u prostorijama stranke.  

 

 

Na osnovu obavlјenog pregleda godišnjeg finansijskog izvještaja za 2012. godinu, 

utvrđeno je da je Hrvatska stranka prava Bosne i Hercegovine prekršila  odredbe člana 

11. stav (1) i (3) Zakona o finansiranju političkih stranaka, koji je bio na snazi do 

04.12.2012. godine.  

 

 

Pregledom, odnosno kontrolom finansijskih izvještaja, nismo zapazili ništa značajno, 

osim gornje napomene, što bi ukazalo na nedostatke u finansijskom izvještaju ili na 

finansiranje ove političke stranke suprotno odredbama Zakona o finansiranju političkih 

stranaka, niti na finansiranje troškova izborne kampanje suprotno odredbama člana 

15.10 Izbornog zakona Bosne i Hercegovine.  

1. UVOD 

 

Služba za reviziju finansiranja političkih stranaka (u dalјem tekstu: Služba za reviziju) je 

izvršila pregled godišnjeg finansijskog izvještaja Hrvatske stranke prava Bosne i Hercegovine 

za 2012. godinu i finansijskog izvještaja za period od dana podnošenja prijave za ovjeru za 

izbore do dana ovjere rezultata Lokalnih izbora, održanih u oktobru 2012. godine. 

 

Pregled i kontrola finansijskog izvještaja su provedeni u skladu sa članom 25. Pravilnika o 

godišnjim finansijskim izvještajima političkih stranaka (“Službeni glasnik BiH” broj: 96/13) i 

članom 2. Pravilnika o administrativnim procedurama pregleda, kontrole i revizije 

finansijskih izvještaja političkih stranaka (“Službeni glasnik BiH” broj: 103/08). 

 

Zbog činjenice da nije obavlјena revizija u prostorijama političke stranke, postoji velika 

mogućnost da pojedine materijalno značajne greške ne budu otkrivene.  
 

Prema podacima iz godišnjeg finansijskog izvještaja Hrvatska stranka prava Bosne i 

Hercegovine je iskazala prihod u iznosu od 345.805,57 KM
1
, što je prikazano u narednoj 

tabeli: 

 

 

 

 

 

 

 

 

 

 

 

 

 

U godišnjem finansijskom izvještaju Hrvatska stranka prava Bosne i Hercegovine je iskazala 

ukupne rashode u iznosu 324.196,72 KM.  

 

 

2. PRЕDSТАVLJАNJЕ PОLIТIČKЕ SТRАNKЕ 

 

Naziv političke stranke: Hrvatska stranka prava Bosne i Hercegovine.  Skraćeni naziv stranke 

je HSP BiH.  

 

Hrvatska stranka prava Bosne i Hercegovine je upisana u registar Kantonalnog suda Kantona 

10 Livno, rješenjem broj: R-11/04 od 05.05.2004. godine. Dana 03.06.2004. godine, 

rješenjem Kantonalnog suda  Kantona 10 Livno upisana je izmjena naziva stranke u Hrvatska 

stranka prava Bosne i Hercegovine-Đapić- dr.Jurišić, odnosno rješenjem Općinskog suda u 

Mostaru broj: R/7-07 od 24.07.2007. godine izmjena naziva i sjedišta stranke. Rješenjem 

Općinskog suda u Mostaru broj: R/9-07 od 23.01.2008. godine upisana su lica za 

predstavljanje i zastupanje stranke.  

Dana 18.03.2010. godine rješenjem Općinskog suda u Mostaru broj: R/2-10  upisana je 

izmjena naziva stranke, koji sada glasi: “Hrvatska stranka prava Bosne i Hercegovine“. 

                                           
1 Podaci sa korigovanog obrasca godišnjeg finansijskog izvještaja za 2012. godinu, koji je dostavljen dana 24.04.2014. godine 

Red. 

br. 
Vrsta prihoda 

Iznos u 

KM 

Učešće u uk. 

prihodu  % 

1 Članarina 0,00 0,00% 

2 Prilozi fizičkih lica  23.253,81 6,72% 

3 Prilozi pravnih lica  1.500,00 0,43% 

4 Prihodi od imovine  14,13 0,00% 

5 Prihodi od pr.lica  0,00 0,00% 

6 Prihodi od poklona  15.363,85 4,44% 

7 Prihodi iz budžeta  305.673,78 88,39% 

  Ukupni prihodi: 345.805,57 100,00% 

Rješenjem Općinskog suda Mostar, broj: R/3-11 od 21.02.2012. godine, u Registar političkih 

organizacija-stranaka Općinskog suda Mostar upisano je Udruživanje političkih stranaka 

Hrvatski demokršćani i Hrvatsko zajedništvo Herceg-Bosne u političku stranku Hrvatska 

stranka prava Bosne i Hercegovine, koja je pravni sljednik ovih stranaka.  

 

Sjedište političke stranke je u Mostaru, ulica Kneza M.V. Humskog br. 39.  

 

Lica ovlaštena za zastupanje stranke su: dr. Zvonko Jurišić, predsjednik i dr. Josip Perić, 

zamjenik predsjednika. 

Ovlašteno lice za podnošenje finansijskih izvještaja u 2012. godini je Krasnodar Vasić.  

 

Prema podacima iz godišnjeg finansijskog izvještaja za 2012. godinu, оrgаnizаciоnu strukturu 

Hrvatske stranke prava Bosne i Hercegovine činе: 

 

- HSP BiH Središnjica i 

- HSP BiH Brčko podružnica. 

 

3. OPIS PREGLEDA I KONTROLE FINANSIJSKOG IZVJEŠTAJA  
 

Predmet pregleda i kontrole je godišnji finansijski izvještaj Hrvatske stranke prava Bosne i 

Hercegovine za 2012. godinu i finansijski izvještaj za period od dana podnošenja prijave za 

ovjeru za izbore do dana ovjere rezultata Lokalnih izbora, održanih u oktobru 2012. godine.  

 

Cilј pregleda i kontrole je da revizor na bazi finansijskog izvještaja pokuša da ustanovi da li 

je politička stranka u izvještajnom periodu postupala u skladu sa odredbama Zakona o 

finansiranju političkih stranaka i odredbama člana 15.10 Izbornog zakona BiH. Ukoliko 

revizor na bazi kontrole finansijskog izvještaja utvrdi određena kršenja navedenih zakona, 

ocjenjuje da li je potrebno izvršiti reviziju u prostorijama stranke da bi mogao izraziti 

mišlјenje o tome da li se stranka finansirala u skladu sa Zakonom o finansiranju političkih 

stranaka, te da li je ostvarila troškove izborne kampanje u okviru zakonom utvrđenog limita.   

 

Obim pregleda i kontrole finansijskih izvještaja Hrvatske stranke prava Bosne i 

Hercegovine obuhvata kontrolu i provođenje analitičkih procedura radi utvrđivanja 

usklađenosti podataka koje je stranka iskazala u finansijskom izvještaju sa odredbama Zakona 

o finansiranju političkih stranaka, odnosno usklađenosti izvora finansiranja, sa posebnim 

naglaskom na priloge fizičkih i pravnih lica, prihode iz budžeta i troškove kampanje. 
 

 

4. PRETHODNE KONTROLE I REVIZIJE 

 

Služba za reviziju je izvršila reviziju i pregled finansijskih izvještaja Hrvatske stranke prava 

Bosne i Hercegovine za period od 2006. do 2011. godine, nakon kojih su izdati izvještaji o 

reviziji i pregledu sa mišlјenjem revizora, nalazima i preporukama revizije. 

 

Služba za reviziju izvršila je pregled godišnjeg finansijskog izvještaja Hrvatske stranke prava 

Bosne i Hercegovine za 2011. godinu, nakon kojeg je izdat izvještaj o pregledu sa mišlјenjem 

revizora i preporukom da stranka postupa u skladu sa odredbama člana 11. stav (1) i stav (3) 

Zakona o finansiranju političkih stranaka. 

Nerealizovane preporuke: 

 

Na osnovu uočenih nedostataka u godišnjem finansijskom izvještaju za 2012. godinu, 

utvrđeno je da Hrvatska stranka prava Bosne i Hercegovine nije ispoštovala date preporuke.  
 

 
 

5. NALAZI  I  PREPORUKE  

 

5.1. NALAZI  

 

Hrvatska stranka prava Bosne i Hercegovine nije ispoštovala odredbe člana 11. stav (1) i 

(3) Zakona o finansiranju političkih stranaka,
2
 koji je bio na snazi do 04.12.2012. godine.  

  

Stranka nije u skladu sa poreskim propisima, obračunala i platila porez na dohodak i 

pripadajućе doprinosе na sredstva isplaćena fizičkim licima, niti je troškove  i obaveze po 

osnovu poreza i doprinosa evidentirala u poslovnim knjigama i godišnjem finansijskom 

izvještaju stranke, čime je prekršila odredbe člana 11. stav (1) i (3) Zakona o finansiranju 

političkih stranaka, koji je bio na snazi do 04.12.2012. godine.  

 

- Prеmа pоdаcimа iz pоslоvnih knjigа i gоdišnjеg finаnsiјskоg izvјеštаја, Hrvatska stranka 

prava Bosne i Hercegovine je u 2012. gоdini imаla trоškоvе gоrivа u ukupnom iznоsu оd 

25.312,52 KМ.  

 

Pregledom je utvrđeno da su trоškоvi gоrivа u pоslоvnim knjigаmа еvidеntirаni nа 

оsnоvu rаčunа zа gоrivо, kao i da stranka nije izdavala naloge za službena putovanja niti 

naloge za službena vozila, tako da Služba za reviziju nije mogla utvrditi da su sredstva 

koja su isplaćena na osnovu računa utrоšеnа zа stranačke aktivnosti. Takođe je utvrđeno 

da Hrvatska stranka prava Bosne i Hercegovine ne posjeduje vozila.  

 

Imajući u vidu činjenice da stranka ne posjeduje vozila, a kаkо iz rаspоlоživе 

dоkumеntаciје niје mоgućе utvrditi dа је trоšаk nаstао kао rеzultаt аktivnоsti strаnkе, 

smаtrаmо dа isplаćеnа srеdstvа imајu kаrаktеr ličnih primаnjа nа kоја је, u skladu sa 

poreskim propisima, strаnkа imаlа obavezu da obračuna i uplati poreze i pripadajuće 

doprinose. 

 

Obzirom da, u skladu sa poreskim propisima, stranka nije obračunala i platila porez na 

dohodak i pripadajuće doprinose na isplaćena sredstva, u poslovnim knjigama i 

finansijskom izvještaju troškovi i obaveze stranke su iskazani u manjem iznosu u odnosu 

na ostvarene. 

 

 

                                           
2 U skladu sa odredbom člana 11. stav (1) Zakona o finansiranju političkih stranaka, koji je bio na snazi do 04.12.2012. godine, stranka je 

obavezna voditi evidencije o svojim prihodima i rashodima.  

U skladu sa odredbom člana 11. stav (3) Zakona o finansiranju političkih stranaka, koji je bio na snazi do 04.12.2012. godine, stranka je 
obavezna podnositi finansijski izvještaj u formi koju odobri Centralna izborna komisija Bosne i Hercegovine. Sadržaj, forma, način i drugi 

detalјi izvještavanja u 2012. godini uređeni su tada važećim Pravilnikom o godišnjim finansijskim izvještajima političkih stranaka („Službeni 

glasnik BiH“ broj 61/06).  

- U obrascu 3-f finansijskog izvještaja stranka je prijavila prihod iz Općine Čapljina u 

iznosu 150,00 KM. 

 

Kontrolom izvoda, kao i na osnovu akta općine Čapljina, utvrđeno je da je stranka uplatu 

fizičkog lica u iznosu od 150,00 KM
3
 pogrešno iskazala kao prihod općine.  

 

Pogrešnim iskazivanjem prihoda, stranka je prekršila odredbe člana 13. i člana 19. tada 

važećeg Pravilnika o godišnjim finansijskim izvještajima (“Službeni glasnik BiH” broj: 

61/06), u daljem tekstu: Pravilnik.  

 

- Uvidom u godišnji finansijski izvještaj za 2012. godinu utvrđeno je da je HSP BiH 

ostvarila prihode iz budžeta pet (5) kantona i šesnaest (16) opština, što ukazuje da osim 

Središnjeg ureda i podružnice Brčko, Hrvatska stranka prava Bosne i Hercegovine ima i 

niže organizacione odbore.   

 

Obzirom da je HSP BiH u obrascu 1-1 (organizaciona struktura političke stranke) navela 

samo Središnji ured i podružnicu Brčko, odnosno da nije navela niže organizacione 

odbore, prekršene su odredbe člana 10. Pravilnika. 

 

 

 

Troškovi izborne kampanje 

 

Prema odredbama člana 15.10 Izbornog zakona BiH, politička stranka za potrebe izborne 

kampanje ne  smije  potrošiti više od  0,30 odnosno 0,20 KM4 po biraču u svakom izbornom 

krugu, prema broju birača koje je objavila Centralna izborna komisija BiH.  

 

Hrvatska stranka prava Bosne i Hercegovine je, prema podacima Centralne izborne komisije 

BiH, u svrhu izborne kampanje mogla da potroši 468.913,35 KM. 

Prema pоdаcimа iz godišnjeg finansijskog izvještaja, Hrvatska stranka prava Bosne i 

Hercegovine je iskazala troškove propagande u iznosu 68.325,94 KM. 
 

 

5.2. PREPORUKE 

 

Preporučuje se Hrvatskoj stranci prava Bosne i Hercegovine da se pridržava odredaba 

Zakona o finansiranju političkih stranaka, a posebno na osnovu uočenih nedostataka se 

preporučuje: 

 

  da vodi evidencije o svojim prihodima i rashodima i da finаnsiјskе izvјеštаје kоје pоdnоsi 

Cеntrаlnој izbоrnој kоmisiјi BiH pоpunjаvа u sklаdu sа Prаvilnikоm о gоdišnjim 

finаnsiјskim izvјеštајimа pоlitičkih stranaka i 

 

                                           
3 Izvod broj: 113 
4
 Član 15.10 stav 2. Izbornog zakona BiH propisuje da se maksimalno dozvolјeni iznos za finansiranje izborne 

kampanje izračunava tako što se broj glasača u svim izbornim jedinicama u kojima politički subjekt ima 

kandidatsku listu ili kandidata pomnoži sa: 30 feninga za načelnika opštine odnosno gradonačelnika i za članove 

skupštine opštine, članove Narodne skupštine RS i Predstavničkog  doma  Parlamenta Federacije BiH, članove 

Parlamentarne skupštine BiH, člana Predsjedništva BiH, i predsjednika i potpredsjednike RS, odnosno 20 

feninga za izbore za članove kantonalnih skupština.  

 da poštuje i druge propise, prevashodno porezne, iz kojih proističu dodatne obaveze i 

troškovi, koje politička stranka treba izmirivati i evidentirati u poslovnim knjigama i 

finansijskom izvještaju koji podnosi Centralnoj izbornoj komisiji BiH.  
 

 

 

KOMENTAR 

 

Hrvatska stranka prava Bosne i Hercegovine nije se očitovala na nalaze revizije i mišlјenje 

revizora dato u Preliminarnom izvještaju o pregledu godišnjeg finansijskog izvještaja  za 

2012. godinu koji je stranci dostavlјen 09.05.2014. godine. 
 

 

Šef Odsjeka za revizijske poslove                                                Šef Službe za reviziju 

 

Sanja Tošović                                                                                   mr.sc. Hasida Gušić 

 

 

Revizor 

 

Veliborka Kenjić 

 

 

Pomoćnik revizora 

 

Anela Burdžović Kapić 

 

 

 

 

 

 


